
komið til hugar að nefna hann því nafni almennt 
talað. 

Yfirdóminum virðist nú samt, að yfirlýsing gagná-
frýjanda í 32. tölublaði, 35. árgangi „Þjóðólfs", bæði 
i sjálfu sjer sem endurtekning, og eins og hún er 
skoðuð í sambandi við yfirlýsinguna Í34. og 35. tölu-
blaði Þjóðólfs, hljóti að álítast meiðandi fyrir aðal-
áfrýjanda, og virðist því rjett hafa verið að dæma 
hann eptir 219. gr. hegningarlaganna til sektar til 
landssjóðs, er þykir hæfilega ákveðin af undirdómar-
anum 50 kr., eða til einfalds fangelsis í 15 daga, 
væri sektínni eigi lokið í ákveðinn tíma. Svo fellst 
yfirdómurinn einnig á ákvæði undirdómarans um ó-
merking hinnar átöldu yfirlýsingar og um málskostn-
að. Ber því að öllu leyti að staðfesta hinn áfrýjaða 
dóm. 

E»ví d æ m i s t r j e t t að v e r a : 
Dómur undirrjettarins i þessu máli á órask-

aður að standa. 
Málskostnaður fyrir yfirdómi falli niður. 
Dóminum að fullnægja innan 8 vikna frá 

lögbirtingu hans undir aðfór að lögum. — 

Nr. 15/1884 Rjettvísin 
gegn 

Edílon Stefánssyni. 

Dó m u r : 
Með eigin játningu hins kærða, Edílons Stefánsson-

ar, vinnumanns á Öngulstöðum í Eyjafjarðarsýslu, 

og öðrum skýrslum, er það löglega sannað, að hann, 
9. septbr. f. á., hafi tekið gelda á, sem Sigurgeir 
Sigurðsson, bóndi á Öngulstöðum átti, í beitarhúsi 
nokkuð frá bænum, og slátrað henni með þeim hug 
að hagnýta sjer afurðir hennar, meðal annars til að 
borga 1 kr. skuld á Akureyri. Krofið, gæruna og 
slátrið faldi hann á ýmsum stöðum nálægt beitar-
húsunum, en vitjaði þess ekki seinna, af því hann 
hafði orðið þess var, að eigandi ánnar hafði fengið 
vitneskju um, hvað hann hafði aðhafzt, og fannst 
þýfið sumt daginn eptir og sumt nokkrum dögum 
eptir þar, sem hinn ákærði hafði falið það. 

Pyrir þetta athæfi er hinn ákærði með dómi, 
kveðnum upp í aukarjetti Eyjafjarðarsýslu 22. novbr. 
f. á. dæmdur eptir 231. sbr. 232. gr. hegningarlag-
anna í 4X5 daga fangelsi við vatn og brauð, til að 
greiða eigandanum iðgjöld hins stolna með 14 kr. 
og til að borga allan kostnað af málinu, þar á með-
al 6 kr. í málsvarnarlaun til talsmanns síns í hjer-
aði, Fríðbjarnar Steinssonar. 

Afbrot hins ákærða, sem er fæddur 26. septbr. 
1864, heyrir undir 231. gr hegningarlaganna, og 
virðist hegning sú, sem hann verðskuldar fyrir það, 
hæfilega metin 8 mánaða bretrunarhússvinna, en ið-
gjöld hins stolna verður hann ekki dæmdur til að 
greiða, með því að hjeraðsdómsgjörðirnar ekki bera 
með sjer, að eigandínn hafi krafizt þess. 

Að því er snertir málskostnað í hjeraði ber að 
staðfesta undirrjettardóminn, eins og hinum ákærða 
einnig ber að greiða allan kostnað af áfrýjun máls-
ins, þar á meðal málsfærslulaun til sóknara og svara-
manns fyrir yfirdómi, 10 kr. til hvors þeirra. 



328 
Málið liefur í hjeraði verið rekið með tilhlýðileg-

um hraða og flutningur þess bæði f'yrir undir- og yíir-
dómi verið lögmætur. 

Þ v í d æ m i s t r j e t t a ð v e r a : 
Hinn ákærði, Edílon Stefánsson, á að sæta 

8 mánaða betrunarhússvinnu. Að því er snertir 
málskostnað í hjeraði á undirrjettardómurinn að 
vera óraskaður; Svo greiði hinn ákærði og 
allan af áfrýjun málsins löglega leiðandi kostn-
að, þar ámeðal til sóknara og svaramanns fyrir 
yfirdóminum, málaflutningsmannanna Jóhannesar 
Ólafssonar og Páls Melsteðs, 10 kr. til hvors, í 
málflutningslaun. — 

Dóminuin að fullnægja undir aðför að lögum. 

Nr. 4/1884 Árni Gíslason 
gegn 

Eggert M. Waage. 

Dóm u r : 
Með afsalsbrjeíi, dagsettu 20. júní 1879, og sam-

kvæmt kaupsamningi 1. íebr. 1878 seldi Eggert 
verzlunarmaður Waage Árna sýslumanni G-íslasyni 
hálfa jörðina Krísuvík í Grindavíkurhreppi og hálfa 
jörðina Herdísarvík í Selvogshreppi með samtals 2 
kúgildum fyrir 6000 kr., og segir í afsalsbrjefinu, að 
hálflenda jarðarinnar Herdísarvíkur sje seld með eyði-
hjáleigunni Eymu að tiltölulegum hluta, og að hálf-
lenda þessi eptir jarðabókinni frá 1861, sje 17 hdr 


